
Annotatsiya
Maqgolada O°‘zbekistonda imkoniyati cheklangan o‘smirlarning emotsial
zo‘riqishining oldini olishda inklyuziv ta’limning tutgan o‘rni va ahamiyati masalalari
tahlil gilingan. Davlat siyosatida ushbu masalaga munosabat masalalari ko‘rib o‘tilgan.
Kalit so‘zlar: Inklyuziv ta’lim, imkoniyati cheklangan o‘smirlar, emotsional
zo‘rigish, ijtimoiy siyosat, psixologik tarbiya.

INCLUSIVE EDUCATION AS A FACTOR OF PREVENTING EMOTIONAL
STRESS IN DISABLED ADOLESCENTS

RESUMI. The article analyzes the role and importance of inclusive education
in preventing emotional stress of adolescents with disabilities in Uzbekistan. Issues of
attitude to this issue have been considered in the state policy.

Key words: Inclusive education, teenagers with disabilities, emotional stress,
social policy, psychological education.

Bugungi kunda O‘zbekistonda sog‘lom avlodni tarbiyalash, ularning jismoniy
va ma’naviy kamolotini ta’minlash masalasi davlat siyosatidagi muhim masaladir. Shu
bilan birgalikda jamiyatda imkoniyati cheklangan, ijtimoiy himoyaga muhtoj bo‘lgan
fugarolarning ma’lum bir qismi ham mavjud bo‘lib, davlat ularning jismoniy va
ma’naviy kamoloti masalasida doimiy g‘amxo‘rlik qilib kelmoqgda. Imkoniyati
cheklangan, ijtimoiy himoyaga muhtoj bo‘lgan o‘smirlarning emotsional zo‘rigishini
oldini olishda, ularning bilimi, dunyoqarashini shakllantirishda inklyuziv ta’lim
muhim o‘rin tutadi.

Inklyuziv ta’lim (ingliz tilidan olingan bo‘lib, inclusive, inclusion-
uyg‘unlashmoq, uyg‘unlashtirish, gamrab olmogq, gamrab olish ma’nolarini bildiradi)
bu davlat siyosati bo‘lib, nogiron va mahsus extiyojli bolalar o‘rtasidagi to‘siglarni
bartaraf etish, maxsus ta’limga muhtoj bolalar va o‘smirlarni rivojlanishidagi
nugsonlar yoki iqtisodiy qiyinchiliklardan qat’iy nazar, oilaning faol ishtirokida,
hususan bolaning ehtiyojini qondirishga va ijtimoiy hayotga moslashtirish va
umumta’lim tizimiga to‘liq ko‘shishni ifodalovchi ta’lim tizimidir[2].

Imkoniyati cheklangan o‘smirlarni turmush faoliyatidagi cheklanishlarni
bartaraf etish, to‘lagonli hayot kechirishlariga, jamiyatning ijtimoiy, igtisodiy, siyosiy
turmushida faol qatnashishlariga, shuningdek, o‘zlarining fuqarolik burchlarini
bajarishlariga imkon beradigan qulay shart-sharoitlar yaratish masalasiga davlat
siyosatida katta e’tibor qaratilmoqda.

Keyingi yillarda kam ta’minlangan, nogironligi bo‘lgan insonlar, yoshlar, xotin-

gizlar, keksa avlod vakillarini ijtimoiy himoya qilish davlat siyosatining ustuvor
yo‘nalishiga aylandi, - deydi Prezident Shavkat Mirziyoev, - Bu borada Tibbiy-ijtimoiy
xizmatlar agentligi, Nogironligi bo‘lgan insonlarni qo‘llab-quvvatlash jamg‘armasi
tashkil etilganini gayd etish lozim[1].

BMT ma’lumotlariga ko‘ra dunyo migyosida 450 milliondan ortiq Kishi ruhiy
va jismoniy nugsonga ega. Bu sayyoramizning o‘ndan bir gismini tashkil etadi. Shuni
aytish joizki, umumjahon sog‘likni saqlash tashkiloti ma’lumot berishida dunyoda
bunday kishilar soni 13%ga yaqin va dunyo miqyosida 500 milliondan ortig odam
(ya’ni er yuzidagi har bir o‘ninchi odam) imkoniyati cheklangan shaxslar sirasiga
kiradi, shulardan 150 millioni bolalardir. Birlashgan Millatlar Tashkiloti, Jahon
Sog‘ligni Saqlash Tashkilotlarining ma’lumotlariga ko‘ra er kurrasi aholisining 20%
turli xil, jismoniy, aqliy, sensor va harakat a’zolarida nuqsonlari bo‘lgan insonlar
tashkil qgiladi. Sog‘ligni saglash, Mehnat va Aholini Ijtimoiy muhofaza qilish
vazirliklarining ma’lumotlariga ko‘ra O‘zbekistonda turli xil nugsoni bo‘lgan bolalar,
ya’ni aqliy rivojlanishida nugsoni bo‘lgan 12%, eshitishida nugsoni bo‘lgan bolalar
(kar bolalar) 5%, zaif eshituvchilar 7%, ko‘zi ojizlar 7,5%, zaif ko‘ruvchilar 5%,
tayanch-harakat a’zolarida nugsoni bo‘lgan bolalar 2,5%ni tashkil etadi. YUNESKO
ma’lumotlariga ko‘ra, ular orasida alohida yordamga muhtoj bolalar hammasi bo‘lib
200 million atrofida ekanligi gayd etilgan[3].

O‘zbekiston ta’lim muassasalarida imkoniyati cheklangan o‘smirlar, (bolalar,
shaxslar) uchun qulay shart-sharoitlar yaratilmogda. Imkoniyati cheklangan barcha
o‘smirlar, (bolalar) asosiy maktablarda inklyuziv ta’lim olish imkoniyatiga egadir.
Imkoniyati cheklangan o‘smirlar maktablarda malakali o‘gituvchilar bilan
ta’minlangan bo‘lib, nogironligi bo‘lgan o‘smirlar (bolalar)ning ehtiyojlariga
moslashtirilgan qulay infratuzilma va o‘quv materiallari bo‘lishini ta’minlash
masalasiga ham e’tibor kuchaytirilmoqda. Alohida ta’lim ehtiyojlari bo‘lgan bolalar
uchun ixtisoslashtirilgan maktab va maktab-internatlar 90 ta bo‘lib, bulardan: 50 tasi
aqli zaif bolalar uchun, 19 tasi kar va zaif eshituvchi bolalar uchun, 17 tasi ko‘zi ojiz
va zaif ko‘ruvchi bolalar uchun, 3 tasi tayanch a’zolarida nugsoni bo‘lgan bolalar
uchun, 1 tasi nutgida nugsoni bo‘lgan bolalar uchun ixtisoslashtirilgan maktab-
internatlardir. Bu maktab-internatlarda nogironligi bo‘lgan 21231 nafar bolalar ta’lim
olishadi[4].

O‘zbekiston Respublikasi Prezidentining 2020 yil 13 oktabrdagi “Alohida ta’lim
ehtiyojlari bo‘lgan bolalarga ta’lim-tarbiya berish tizimini yanada takomillashtirish
chora-tadbirlari to‘g‘risida”gi PQ-4860-son garoriga muvofiq O‘zbekistonda inklyuziv
ta’limni rivojlantirish konsepsiyasi qabul qilindi. Ushbu maqgsadda 2021/2022-o0‘quv
yilida respublikada ilk marotaba tajriba sifatida hududlarning markazidagi shaharlarda
va Toshkent shahrining tumanlarida bittadan umumta’lim maktablarida (jami 31 ta)
inklyuziv ta’lim tizimi joriy etildi va unda 82 nafar bolalar ta’lim olishi ta’minlandi.

2022/2023 o‘quv yilida go‘shimcha talab va ehtiyojlardan kelib chigib 146
taumumiy o‘rta ta’lim maktablarida yangi inklyayuziv sinflar tashkil etilib
unda 395 nafar nogironligi bo‘lgan bolalar ta’lim olishmoqda. Barqaror rivojlanish
maqsadlarining 4.5-vazifasiga binoan, 2025 yilga borib O‘zbekistonda inklyuziv ta’lim
tizimi  joriy qilingan umumiy o‘rta ta’lim muassasalari ulushi jami
maktablarning 51 foizga, inklyuziv ta’lim shartlarida ta’lim olayotgan alohida ta’lim

ehtiyojlari bo‘lgan bolalar ulushi esa 40 foizga etkazilishi rejalashtirilgan[5].

Inklyuziv ta’lim joriy etilgan umumta’lim maktablarida inklyuziv ta’lim uchun
sharoitlarni yaxshilash, shu jumladan, nogironligi bo‘lgan bolalar bilan ish olib
boradigan peagoglarni tayyorlash magsadida Buyuk Britaniya, Yaponiya, Finlyandiya
davlatlaridagi tajribani o‘rganish masalasiga katta e’tibor qaratilmoqda.

Bugungi kunda O°‘zbekistonda inklyuziv ta’limni tashkil qilishdan asosiy
magsad — alohida ta’lim ehtiyojlari bo‘lgan o‘quvchilar uchun maktabda maxsus
vosita va metodlarni qo‘llash orgali maxsus pedagoglarni jalb etgan holda to‘sigsiz
moslashtirilgan ta’lim mubhitini yaratish, ularning jamiyatga samarali moslashuvi
hamda to‘lagonli uyg‘unlashuviga xizmat qiladigan sifatli umumiy o‘rta ta’lim
berishni ta’minlashdan iborat bo‘lsa, inklyuziv ta’limni tashkil qilishdan asosiy
vazifalar - rivojlanishning turli imkoniyatlariga ega bo‘lgan o‘quvchilar uchun har
ganday kamsitilishni istisno giladigan, barcha bolalarga teng munosabatda bo‘lishni
ta’minlaydigan yagona moslashtirilgan ijtimoiy muhitni yaratish; jamoatchilik hamda
ta’lim jarayonining barcha ishtirokchilarida alohida ta’lim ehtiyojlari bo‘lgan
o‘quvchilar muammolariga nisbatan bag‘rikenglik munosabatini shakllantirish; ta’lim
jarayonida sog‘lom bolalar bilan bir gatorda alohida ta’lim ehtiyojlari bo‘lgan
bolalarning agliy va ijtimoiy salohiyatlarini rivojlantirish; barcha o‘quvchilar uchun
davlat ta’lim standartlariga muvofiq umumiy o‘rta ta’lim dasturlarini o‘zlashtirish
uchun imkoniyat yaratish[6] dan iboratdir.

2023-yil  11-sentabrda Oc‘zbekiston Respublikasi Prezidenti Shavkat
Mirziyoevning PF-158-son “““O‘zbekiston-2030” strategiyasi to‘g‘risida”gi Farmoni
gabul gilinib, ushbu farmonga 1-ilovadagi 23 magsad - nogironligi bo‘lgan shaxslarni
go‘llab-quvvatlash bo‘yicha yangi tizimni yaratish hamda ular uchun qulay va magbul
mubhitni yaratishdan iborat ekanligi belgilandi. Ushbu magsadga ko‘ra - nogironligi
bo‘lgan shaxslar uchun mavjud infratuzilma holatini baholash tizimini joriy qilib,
qulay va magbul muhitni yaratish[7] vazifasi kun tartibiga qo‘yildi.

2022-yil  28-yanvarda Oc‘zbekiston Respublikasi Prezidenti Shavkat
Mirziyoevning PF-60-son “2022-2026 yillarga mo‘ljallangan Yangi O‘zbekistonning
taraqgiyot strategiyasi to‘g‘risida”gi Farmoni qabul qilindi. Ushbu farmonga 1-
ilovadagi 66-magsad — “nogironligi bo‘lgan shaxslarni qo‘llab-quvvatlashning
samarali tizimini shakllantirish, ularning hayot sifati va darajasini oshirish”, deb
nomlangan. Ushbu magsadga ko‘ra — nogironlik belgisi bo‘yicha kamsitishga yo°l
go‘ymaslik, nogironligi bo‘lgan shaxslarning huquglari, erkinliklari va qonuniy
manfaatlarini ro‘yobga chiqgarishda teng sharoitlarni va ularni buzganlik uchun
javobgarlikning mugqarrarligini ta’minlash. ...Nogironligi bo‘lgan shaxslarning jamiyat
ijtimoiy-igtisodiy hayotiga jalb qilinishi va faol ishtirokini ta’minlovchi inklyuziv
ta’lim va ishga joylashtirish tizimini takomillashtirish[8], vazifasi belgilandi.

Imkoniyati cheklangan o°‘smirlar ta’lim-tarbiya jarayoni o‘ziga Xo0s
xususiyatlarga egadir. Imkoniyati cheklangan o‘smirlarning ta’lim-tarbiyasi nafakat
ta’lim maskanlarida, balki oilalarda xam maksadli tashkil etilib, oilalarda imkoniyati
cheklangan o‘smirlarni ma’naviy tarbiyasiga e’tibor qaratiladi. Oilalarda imkoniyati
cheklangan o‘smirlarga nisbatan avaylash va rahmdillik nuqtai-nazari bilan yondashuv
shakllanadi. Bu esa imkoniyati cheklangan o‘smirlarda muomala, mulogot, o‘z-o0°ziga
xizmat va boshga faoliyatlarda ishtirok etish ko‘nikmalarining etarlicha

shakllanmasligiga olib keladi. Shuning uchun imkoniyati cheklangan o‘smirlarning
ijtimoiylashuvi sog‘lom o‘smirlar bilan birga ta’lim olish, turli ma’naviy-ma’rifiy
tadbirlarda ishtirok etish, turli to‘garaklarda gatnashish orgali amalga oshiriladi.
Imkoniyati cheklangan o‘smirlar o°zlarining Kkiyinishi (mavsumbop, boradigan joy
xususiyatiga bog‘lig, toza va o0zoda, jinsiga to‘g‘ri keladigan, zamonbop); muomalasi
(onatilida to“g‘ri va ravon so‘zlashi, shirinsuxan bo‘lishi, so‘zlashganda suhbatdoshini
tinglay olishi, birovlarning so‘zini bo‘Imasligi, aniq va mavzu doirasida gapirishi);
jamoat joylarida o‘zini tutishi (qoidalarga rioya qilishi, qattiq gaplashmasligi,
atrofdagilarga halaqgit gilmasligi va xokazo); gigienik koidalarga rioya gilishi orgali
jamiyat hayotiga moslashib boradi. Mahsus ta’lim muassasalari, maktab-internatlar
imkoniyati cheklangan o‘smirlar uchun ta’lim-tarbiya o‘chog‘idir. U erda imkoniyati
cheklangan o‘smirlar akademik bilim olishdan tashgari murosalilikka, atrofdagilar
bilan mulogot gilishga, mehnatga, o‘z-o‘ziga xizmatga, o‘zgalar mehnatini gadrlashga,
o°z qgarorini asosli himoya gilishga, salomatligini nazorat gilishga o‘rganadilar.

Imkoniyati cheklangan o‘smirlar bilan olib boriladigan inklyuziv ta’lim tizimida
ta’lim muassasalarida imkoniyati cheklangan bolalar va o‘smirlarning ta’lim olishlari
uchun zaruriy psixologopedagogik, korreksion sharoitlar vyaratiladi, ularning
Imkoniyatiga yo‘naltirilgan umumta’lim dasturlari va korreksion ishlarni amalga
oshirish orgali ruhiy rivojlanishi, ijtimoiy moslashuvi amalga oshiriladi, o‘smirlarning
ta’limdagi tenglik huquqi kafolatlanadi, jamiyat va oilaning faol ishtirokida nogiron va
sog‘lom bolalar o‘rtasidagi to‘siglar bartaraf etiladi.

Imkoniyati cheklangan bolalar normal rivojlanishdagi bolalar kabi topshiriq va
vazifalarni tezlik bilan mukammal amalga oshira olmasalarda ammo imkoniyat
darajasida bajara oladilar. Imkoniyati cheklanganlik aslo-gobiliyatsizlik, degani emas.
Har ganday holatda ham, kasallik va kamchilikda ham, muammolar bo‘lsa ham bolada
taraqqiyot davom etadi. Ya’ni, bolaning rivojlanishi to‘xtab qolmaydi. Imkoniyati
cheklangan bolalar normal rivojlanishdagi bolalarga nisbatan ko‘proq e’tibor va
yordam talab etadi xolos. Shuning uchun ham doimiy ravishda har bir bolaning
huquglarini himoya qilish, kamsitishlarga yo‘l qo‘ymaslik, ularga ijobiy munosabatda
bo‘lish farzand tarbiyasida eng muhim ahaiyatga ega[9].

O‘zbekistonda yoshlarning ijtimoiy himoyasi, imkoniyati cheklangan
o‘smirlarning jamiyatga ijtimoiylashuvi masalasiga katta e’tibor qaratilmoqda.
Imkoniyati cheklangan o‘smirlarning bilim olishi, mehnat qilishi, malakali tibbiy
xizmatlardan foydalanishi ularning jamiyatga ijtimoiylashuvida muhim ahamiyatga ega
bo‘lib, ushbu ijtimoiylashuv inklyuziv ta’limni rivojlantirish asosida amalga oshiriladi.

